ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Տեղեկատվական համակարգերի կառավարման խորհրդի՝ 2023 թվականի օգոստոսի 18-ի նիստում պաշտոնապես հաստատվել են թվայնացման գործընթացում դերակատարների միջև դերաբաշխման մոտեցումները, որոնք ամրագրել են գնման առարկայի ընդունման համապատասխանության գնահատումն ու թեստավորումը արտապատվիրակելու եղանակով իրականացնելու հնարավորությունը:
Նման որոշումից հետո Արդարադատության նախարարությունը ևս մեկ անգամ գնահատել է իր համակարգմամբ ներդրվող էլեկտրոնային համակարգերի ընդունման կազմակերպման հնարավորությունները, որի արդյունքով երկու համակարգերի՝ Էլեկտրոնային հաշտարարության համակարգի և ՀԿԱԾ էլեկտրոնային համակարգի ներդրման համար վերահաստատվել է մասնավոր կազմակերպության կողմից բավարար մարդկային ու տեխնիկական ռեսուրսների ներդրմամբ համակարգերի պատշաճ ստուգման իրականացման անհրաժեշտությունը:
Այսպես, Էլեկտրոնային հաշտարարության համակարգի ներդրման նպատակով Արդարադատության նախարարության (այսուհետ՝ Նախարարություն) և «Վեբ Ֆաունդեյշն» ՍՊԸ-ի միջև 2023 թվականի հունվարի 30-ին կնքվել է թիվ ՀՀԱՆ-ԲՄԽԾՁԲ-23/02 պայմանագիրը: Պայմանագրի շրջանակներում ընկերությունն իրականացնում է Էլեկտրոնային հաշտարարության համակարգի (այսուհետ՝ Համակարգ) մշակումը:
Համակարգի մշակման ընթացքում Նախարարությունը իր ռեսուրսներով և միջոցներով իրականացրել է փուլերի ուղեկցում, Համակարգի նախագծի ընդունում, Համակարգի ֆունկցիոնալության ստուգման աշխատանքներ: Սակայն Նախարարությունը չունի մասնագիտացված ստորաբաժանում, որպեսզի կարողանա ստուգել և գնահատել Համակարգի սկզբնաղբյուր կոդերը (source codes), այլ համակարգերի ինտեգրման հետ կապված տեխնիկական խնդիրները, Համակարգի անվտանգությունը, այնտեղ փոխանակվող և պահվող տվյալների ապահովությունը, Համակարգից տվյալների արտահոսքի բացառումը, Համակարգի խոցելիությունը և այլ նեղ մասնագիտական հարցեր: Մինչդեռ Համակարգի ամբողջությամբ ընդունման համար անհրաժեշտ է հավաստիանալ, որ ծրագրային լուծումների և այլ տեխնիկական հարցերի առնչությամբ ևս Համակարգը համապատասխանում է Նախարարության պահանջներին:
Այդ նպատակով Նախարարության կողմից իրականացվող համապատասխան մրցութային գործընթացի արդյունքում «Գրանթ Թորնթոն Քնսալթինգ» ՓԲԸ-ի և Նախարարության միջև «Գնումների մասին» օրենքի 15-րդ հոդվածի 6-րդ մասի հիման վրա 2023 թվականի նոյեմբերի 9-ին կնքվել է թիվ ՀՀԱՆ-ՀԲՄԽԾՁԲ-23/41 պայմանագիրը, որի գինը կազմում է 8 592 000 (ութ միլիոն հինգ հարյուր իննսուներկու հազար) ՀՀ դրամ:
Ինչ վերաբերում է Հարկադիր կատարումն ապահովող ծառայության էլեկտրոնային համակարգի ներդրմանը, ապա այդ նպատակով Նախարարության Հարկադիր կատարումն ապահովող ծառայությունը մի կողմից և «Առանց իրավաբանական անձի կազմավորման համատեղ գործունեության» 2023 թվականի փետրվարի 28-ի պայմանագրի հիման վրա «Մեյսիս ինֆորմեյշն սիսթեմս» ՍՊԸ-ն ու «Զեթ թեքնոլոջի» ՍՊԸ-ն, մյուս կողմից, 2023 թվականի մայիսի 3-ին կնքել են ՀԿԱԾ Էլեկտրոնային համակարգի զարգացման և ընդլայնման ծառայությունների մատուցման N ՀԿԱԾ-ԶԹ 2023/3 պայմանագիրը, որի շրջականներում մշակվել է Հարկադիր կատարումն ապահովող ծառայության կատարողական վարույթի էլեկտրոնային կառավարման միասնական համակարգը։
[bookmark: _GoBack]Նույն տրամաբանությամբ՝ այս համակարգի սկզբնաղբյուր կոդերը (source codes), այլ համակարգերի ինտեգրման հետ կապված տեխնիկական խնդիրները, Համակարգի անվտանգությունը և այլ մասնագիտական-տեխնիկական պահանջները ստուգելու և գնահատելու համար մասնավոր կազմակերպություն ներգրավելու նպատակով ևս անհրաժեշտություն է առաջացել հայտարարել համապատախան մրցույթ, որն իրականացվել է Հարկադիր կատարումն ապահովող ծառայության կողմից: Արդյունքում՝ մրցույթում հաղթող ճանաչված «Գրանթ Թորնթոն Քնսալթինգ» ՓԲԸ-ի և ծառայության միջև «Գնումների մասին» օրենքի 15-րդ հոդվածի 6-րդ մասի հիման վրա կնքվել է 2023 թվականի նոյեմբերի 10-ի ՀԿԱԾ-ՀԲՄԽԾՁԲ-23/69 պայմանագիրը, որի գինը կազմում է 6 000 000 (վեց միլիոն) ՀՀ դրամ: Միևնույն ժամանակ, հարկ է ընդգծել, որ Գլխավոր հարկադիր կատարողի թիվ 01/38/39883-2023 գրությամբ ծառայությունը դիմել է Նախարարությանը՝ գործընթացին աջակցություն ցուցաբերելու խնդրանքով: 
Վերոգրյալի համատեքստում նշված համակարգերի ժամանակին ստուգման, գնահատման և ըստ այդմ՝ ընդունման հնարավորությունն ապահովելու համար նախատեսվում է Նախարարությանը հատկացված միջոցների հաշվին կատարել բյուջեի ծրագրային վերաբաշխում՝ թիվ ՀՀԱՆ-ՀԲՄԽԾՁԲ-23/41 և թիվ ՀԿԱԾ-ՀԲՄԽԾՁԲ-23/69 պայմանագրերի կատարման համար հատկացնելով համապատասխանաբար՝ 8 592 000 (ութ միլիոն հինգ հարյուր իննսուներկու հազար) ՀՀ դրամ և 6 000 000 (վեց միլիոն) ՀՀ դրամ:
Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, որով 8,592.0 հազ․ դրամ  գումարի չափով կավելացվի 1057 ծրագրի «11001․ Արդարադատության ոլորտում քաղաքականության  մշակում, ծրագրերի համակարգում, խորհրդատվության և մոնիտորինգի իրականացում» միջոցառմամբ նախատեսված միջոցները և 6,000.0 հազ․ դրամ գումարի չափով կավելացվի Հարկադիր կատարումն ապահովող ծառայությանը հատկացված դրամական միջոցները։ Գումարի հատկացումը նախատեսվում է իրականացնել 1228 ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառմամբ նախատեսված գումարի վերաբաշխմամբ, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։  Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:


2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել Էլեկտրոնային հաշտարարության և հարկադիր կատարումն ապահովող ծառայության էլեկտրոնային համակարգերի ընդունման կազմակերպումը  և «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով նախատեսված գումարների վճարումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագծի ընդունումը բխում է Կառավարության 2022 թվականի հուլիսի 21-ի Հայաստանի Հանրապետության դատական և իրավական բարեփոխումների 2022-2026 թվականների  ռազմավարությունը և  դրանից բխող գործողությունների ծրագիրը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1441-Լ որոշումն ուժը կորցրած ճանաչելու մասին N 1133-Լ որոշման հավելված N 1-ի «Էլեկտրոնային արդարադատություն» միասնական կառավարման համակարգի ստեղծում և տվյալների էլեկտրոնային բազաների մատչելիության ապահովում ու արդիականացում» նպատակի իրագործման ապահովման անհրաժեշտությունից:
Նախագծի ընդունման անհրաժեշտությունը պայմանավորված է նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 4-րդ կետով սահմանված՝ Էլեկտրոնային արդարադատության միասնական հարթակի (e-justice.am) մշակում և ներդնում միջոցառման և 19-րդ կետով սահմանված՝ կատարողական վարույթի արդյունավետության բարձրացման միջոցառման իրականացմամբ։
5

